
info kampus

Assalamuala'laikum w.b.t. dan Salam Sejahtera

Tahniah dan syabas kepada semua warga UiTM Sarawak atas 
kejayaan mendapat persijilan ISO 9001:2000 daripada Lloyd's 
Register of Quality Assurance (LRQA) pada 23 September 2005. 
Kita amat berbangga atas kejayaan ini kerana UiTM Sarawak adalah 
kampus cawangan pertama yang telah dianugerahkan dengan 
persijilan yang bertaraf antarabangsa ini. Tetapi ini bukanlah kali 
pertama kita mendapat pensijilan ISO, malah sebelum ini universiti 
kita telah dianugerahkan persijilan ISO oleh MAMPU dan SIRIM.

Mesej Timbalan Pengarah HEA
Prof Madya Dr. Fatimah Bujang

Ini bermakna kita telah lama berusaha dan 
mengamalkan budaya kualiti dalam sistem 
pengajaran dan pembelajaran di kampus kita. 
Anugerah ISO kali ini akan menyemarakkan lagi 
usaha kita ke arah universiti bertaraf dunia.

Anugerah ISO membawa makna yang besar kepada 
kita. la membuktikan bahawa UiTM Sarawak 
senantiasa meningkatkan usaha untuk memenuhi 
kehendak dan aspirasi pelanggan. Sebagai sebuah 
institusi pengajian tinggi, ini adalah komitmen yang 
paling penting untuk mempertahankan daya saing di 
kalangan universiti dan kolej, mahupun awam 
ataupun swasta, yang mana bilangannya senantiasa 
bertambah. Kita harus berdaya saing dari segi 
kualiti didalam semua aspek termasuk sistem 
pengajaran dan pembelajaran, kemudahan 
prasarana dan persekitaran yang kondusif. Hanya 
dengan cara ini kita boleh mencapai objektif untuk 
menjadi universiti pilihan pertama. Komitmen kita 
terhadap kualiti juga penting didalam konteks 
pembinaan negara. Kita bertanggungjawab untuk 
mengeluarkan graduan yang mempunyai personaliti 
unggul dan boleh menyumbang kepada 
pembangunan negara dengan berkesan.

Persijilan ISO juga membuktikan bahawa semua 
warga kampus sedar betapa pentingnya anugerah 
ini dan mereka tahu tentang peranan dan tanggung- 
jawab yang dikehendaki oleh piawaian ini. Saya rasa 
bersyukur di atas komitmen yang tidak berbelah 
bagi, sokongan padu dan dedikasi yang diberikan 
oleh semua staf. Saya rasa terharu dengan mutu 
kerja dan sikap positif yang telah diberikan di dalam 

persiapan untuk menghadapi dan semasa 
pengauditan ISO dijalankan. Saya percaya 
kesungguhan ini telah menjadi budaya kerja kita. 
Dengan ini saya yakin kita akan dapat memenuhi 
kehendak audit pemantauan dengan jayanya dan 
seterusnya mengekalkan piawaian ISO 9001:2000 di 
UiTM Sarawak. Walaubagaimanapun, kita jangan 
rasa selesa dengan kejayaan ini. Penambahbaikan 
harus diteruskan: Kejayaan adalah satu perjalanan 
yang jauh, dan bukannya satu destinasi.

Dengan kesempatan ini saya juga ingin 
mengingatkan semua warga kampus untuk 
mengambil berat tentang peperiksaan akhir yang 
akan menjelang. Diharap semua pihak akan 
menjalankan tugas dan tanggungjawab masing-i 
masing dengan cekap dan amanah untuk memas- 
tikan peperiksaan akhir berjalan dengan lancar. 
Saya juga ingin mengucapkan selamat maju jaya di 
dalam menghadapi peperiksaan kepada semua 
pelajar.

Kepada rakan-rakan yang beragama Hindu dan 
Islam, saya ingin mengucapkan selamat menyambut 
Hari Deepavali dan Hari Raya Aidil Fitri. Maaf zahir 
batin.

Bagi pihak semua warga UiTM Satawak, saya men­
gucapkan takziah kepada Perdana Menteri Datuk 
Seri Abdullah Ahmad Badawi dan keluarga atas 
pemergian orang yang tercinta, Datin Seri Endon 
Mahmood.

Bersuka-ria di Hari Keluarga, Bersiar-siar
di Siar Beach Resort

Jati Kasuma AU

'Bersuka-ria di Hari Keluarga, Bersiar-siar di Siar Beach 
Resort' merupakan tema yang diwar-warkan bagi Program 
Kecergasan untuk Kakitangan UiTMS ataupun mungkin 
lebih dikenali sebagai Hari Keluarga UiTMS.

Program yang berlangsung selama dua hari satu malam di 
Siar Beach Resort, Lundu ini telah berjalan dengan lancar 
sepertimana yang telah dirancangkan. Lebih 270 orang 
kakitangan UiTMS serta anggota keluarga mereka turut 
sama menjayakan program ini walaupun lokasi yang dipil- 
^agakjauh dari bandaraya Kuching.

Namun dengan semangat kekeluargaan yang kuat tidak 
pernah melunturkan keinginan kakitangan UiTMS datang 
bersama-sama untuk menjayakannya meskipun lokasi 
yang dipilih tidak menjanjikan keselesaan kepada peserta.

Pelbagai acara yang menarik telah diadakan, antaranya 
ialah perlawanan Beach Volleyball (bagi kategori lelaki dan 
wanita), pertandingan karaoke (Kategori Lelaki, wanita, 
berkumpulan/duet dan kanak-kanak), bergendang/ 
bermukun, pertandingan membina area pasir, senamrobik, 
ceramah kesihatan yang diberikan oleh Encik Gordon dari 
FSR dan diakhiri dengan acara kemuncak iaitu Sukaneka.

Kumpulan Gunung Gading yang diketuai oleh Encik Idris 
Nawawi, telah dimahkotakan juara keseluruhan bagi seti- 
ap acara yang dipertandingkan, Kumpulan Gunung 
Santubong, Kumpulan Gunung Serapi dan Kumpulan 
Gunung Mulu masing-masing menduduki tempat kedua, 
ketiga dan keempat.

■j^juasan dan keletihan jelas terpancar di wajah setiap 
.Vserta program ini. Moga program seperti ini dapat men- 
jadi 'platform' untuk mengeratkan lagi semangat kekitaan 
di kalangan kakitangan UiTMS - mahupun kakitangan 
akademik dan juga bukan akademik. Pihak jawatankuasa 
pengelola ingin merakamkan jutaan terima kasih di atas 
kerjasama dan sokongan semua kakitangan yang sudi 
datang bersama-sama menjayakan program ini.

